
Annotatsiya. Bugungi kunda oliy o 'quv yurtlaridagi sifat menejmenti tizimining tuzilishi 

va mazmunini aniqlash va uni ta'minlash bilan bog'liq qarorlarni qabul qilishiga ta'sir qiluvchi 

yana bir muhim omil bu muammoning global tabiati va uni hal qilish yondashuvlaridagi 

dunyodagi umumiy tendensiyalardir. 

IMPROVING THE IMPLEMENTATION OF QUALITY MANAGEMENT IN THE 

HIGHER EDUCATION SYSTEM 

Abstract. Today, another important factor affecting decision-making related to 

determining the structure and content of the quality management system in higher education 

institutions and its maintenance is the global nature of the problem and the general trends in the 

world in approaches to solving it. In this regard, this article discusses the development of the 

education quality management system in universities. 

Key words: quality of education, competitiveness of education, university competitiveness, 

СОВЕРШЕНСТВОВАНИЕ РЕАЛИЗАЦИИ МЕНЕДЖМЕНТА КАЧЕСТВА В 

СИСТЕМЕ ВЫСШЕГО ОБРАЗОВАНИЯ 

Аннотация. На сегодняшний день еще одним важным фактором, влияющим на 

принятие решений, связанных с определением структуры и содержания системы 

менеджмента качества в высших учебных заведениях и ее обеспечением, является 

глобальный характер проблемы и общие тенденции в мире в подходах к ее решению. 

Ключевые слова: качество образования, конкурентоспособность образования, 

конкурентоспособность вуза, оценка качества образования, система управления 

качеством образования, актуальность управления качеством образования, управление 

качеством, зарубежный опыт. 

 

Ma'lumki, XXI asr oliy ta'limi bir qator xususiyatlari bilan ajralib turadi va ta'lim mazmuni 

va tashkil etilishida muayyan o'zgarishlarni talab qiladi. Oliy ta'lim tizimidagi o'zgarishlarni 

rag'batlantiruvchi ob'ektiv mavjud omillardan biri bu tez sur'atlar bilan o'sib borayotgan axborot 

oqimidir. Zamonaviy postindustriya jamiyati doimiy o'zgarib turadigan turmush sharoitlariga 

tezda moslasha oladigan fuqaro va mutaxassislarga manfaatdordir. Bunday sharoitda ta'lim 

yoshlarni umr bo'yi bilim olishga o'rgatish, ularga har qanday sohada bilim olish uslubiyotini 

o'rgatishga qaratilgan bo'lishi kerak. Oliy o'quv yurtlari faoliyatida kuzatilayotgan o'zgarishlar 

turlicha bo'lishi mumkin, jumladan, ta'limning yangi texnologiyalari, o'qitish usullari, o'quv 

jarayonini tashkil etish, boshqarish va texnikaviy xizmat ko'rsatishni qo'llab-quvvatlash, bular esa, 

oliy o'quv yurtlari boshqaruv tizimidan yuqori moslashuvchanlik va harakatchanlikni talab qiladi.  

Respublikamizda ham ta'lim sifatini oshirish, uning imkoniyatlarini kengaytirish bilan 

birga, davlat ta'lim siyosatining muhim ustuvor yo'nalishlaridan biri hisoblanadi. Bugungi kunda 

oliy o'quv yurtlaridagi sifat menejmenti tizimining tuzilishi va mazmunini aniqlash va uni 

ta'minlash bilan bog'liq qarorlarni qabul qilishiga ta'sir qiluvchi yana bir muhim omil bu 

muammoning global tabiati va uni hal qilish yondashuvlaridagi dunyodagi umumiy 

tendensiyalardir. 2022-2026 yillarga mo'ljallangan yangi O'zbekistonning taraqqiyot strategiyasi 

ham ta'lim tizimini jahon standartlariga javob beradigan darajaga olib chiqishni nazarda tutadi1.  

Ushbu muammoni hal qilish ta'lim sifatini baholash va boshqarish tizimlarini yaratish 

bo'yicha xorijiy tajribani batafsil o'rganish va tahlil qilishni talab qiladi, bu esa o'zaro tan olingan 

baholash tizimlarini joriy etish orqali taqqoslanadigan ta'lim sifatiga erishish orqali 

Respublikamizni yagona Yevropa ta'lim makoniga yaqinlashtirish va birlashtirish imkoniyatini 

beradi. Oliy ta'lim muassasasini rivojlantirish strategiyasi - bu "tashkilot samaradorligini 

ta'minlaydigan barcha qonuniyatlarni, tashqi va ichki sharoitlarni, maqsad va vazifalarni har 

tomonlama o'rganishga asoslangan tizimli harakatlar va ularni amalda amalga oshirishning keng 

qamrovli, uzoq muddatli rejasi".  Yuqoridagi tahlillarga asosan shuni aytish mumkinki, oliy ta'lim 

muassasalarida turli xil rivojlanish strategiyalari yoki ularning kombinatsiyalaridan foydalanish 

mumkin. Oliy ta'limni muassasalarini rivojlantirish strategiyasini ishlab chiqishda ta'lim va bozor 

munosabatlarining maqbul kombinatsiyasini hisobga olish kerak. Zamon bilan hamnafas bo'lishga 

intilayotgan OTM o'z oldiga ulkan maqsadlarni qo'yishi va ularni izchil amalga oshirishi, shu bilan 

birga, fan va texnika taraqqiyoti darajasiga mos keladigan zamonaviy moddiy-texnika bazasini 

hamda talabalarning ilg'or yo'nalishdagi qobiliyatini rivojlantirish uchun maqbul shart-sharoitlami 

yaratishi zarur. Maqolada analiz, sintez, analogiya, umumlashtirish kabi umumiy ilmiy tadqiqot 

usullaridan foydalanilgan hamda oliy o'quv yurtlariga nisbatan tashkilotlarning rivojlanish 

strategiyalarining mavjud tasniflarini qo'llash imkoniyatlarini baholangan. Oliy ta'lim 

muassasasini rivojlantirish strategiyasining uslubiy asoslarini tahlil qilish usullari, OTM 

rivojlantirish strategiyasini tashkil etish bo'yicha ishchi dasturlar va qo'llanmalar, zamonaviy veb-

vositalardan OTMni rivojlantirish samaradorligini oshirish vositalaridan biri sifatida foydalanish 

bo'yicha pedagogik tajribani umumlashtirish, ushbu tadqiqot muammosi bo'yicha o'qituvchilar 

bilan suhbatlar usullari ham qo'llanildi.Ta'lim sifatini tahlil qilishda sifat nazoratining bir qator 

usullaridan foydalanish mumkin. Amaliyotda sifat nazorati usullari ishlab chiqarishga tatbiq 

etilgan bo'lib, ta'lim jarayonida ushbu usullar kamdan-kam hollarda qo'llaniladi. Ishlab chiqarish 

korxonalariga tatbiq etilgan sifat nazorati usullaridan ta'lim tizimida foydalanish masalalari quyida 

ko'rib chiqiladi. Sifat nazoratining mashhur usullaridan biri Isikava usulidir. Isikava diagrammasi 

5M ga asoslanadi. 5M quyidagicha tavsiflanadi: 

1. Man (inson) - inson omili bilan bog'liq omillar. 

2. Machines (jihozlar) - mashina va jihozlar bilan bog'liq omillar. 

3. Materials (materiallar) - materiallar bilan bog'liq omillar. 

4. Methods (usullar) - jarayonlarni tashkil qilish usullari. 

5. Measurements (o'lchovlar) - o'lchov bilan bog'liq omillar. 

Yuqoridagi 5 ta omil Isikava chizmasining asosi bo'lib, oliy ta'lim muassasalarida ta'lim 

sifatiga ta'sir qilayotgan omillar chizmasini Isikava usulida ko ' rsatish mumkin4. 

Isikava sxemasidan ko'rinadiki, 5 ta sabab bo'yicha ta'lim sifatiga eng ko'p ta'sir etuvchi 

omillardan biri inson omili bo'lib, u ta'lim sifatiga to'g'ridan-to'g'ri ta'sir ko'rsatadi. Qolgan omillar 

inson omili vositasida ta'lim jarayonlari sifatiga salbiy ta'sir ko'rsatadi. Qolgan omillar ichida 

usullar ham ta'lim sifatiga tashkillash jihatidan sezilarli darajada ta'sir etadi. Sifat menejmentining 

yuqoridagi yo'nalishlaridan birini tanlashda ta'lim muassasasining quyidagi sharoitlari e'tiborga 

olinishi lozim: 

- sifat menejmentining tashkil etilganlik darajasi; 

- kadrlar ta'minoti; 

- ta'lim jarayonining holati; 

- o'quv jarayonining hujjatlar bilan ta'minlanganlik darajasi; 

- moliyaviy ta'minotning mavjudligi va sh.k. 

Ta'lim sifatini yanada oshirish uchun quyidagi yo'nalishlarga ahamiyat berish zarur: 

- o'quv auditoriyalarini zamonaviy o'qitish jihozlari bilan to'liq ta'minlashga erishish; 

- elektron kutubxonadagi o'rinlar sonini ko'paytirish; 

- talabalarning mustaqil ta'lim olishlari uchun uslubiy ko'rsatmalar va auditoriyadan 

tashqari vaqtlarini samarali o'tkazishga erishish; 

- darslarning to'liq yangi pedagogik texnologiyalar va texnikaviy jihozlar asosida o'tilishini 

ta'minlash. 

Ta'limga sifat menejmentini tatbiq etish natijasida quyidagi samaralarga erishish mumkin: 

- o'quv jarayonidagi boshqaruv tuzilmasi modernizatsiyalashgan ko'rinishga yaqinlashadi; 

- o'quv jarayonida yuritiladigan hujjatlar soddalashadi va optimallashadi; 

- yetishtirilayotgan kadrlar o'rtasida sog'lom raqobat muhiti takomillashadi; 

- yetishtirilayotgan kadrlarning jahon miqyosidagi raqobatbardoshligi ortadi; 

- ishlab chiqarish va ta'lim o'rtasidagi integratsiya kuchayadi; 

- ilmiy tadqiqot natijalarining samaradorligi ortadi6. 

Ta'lim sifatini ta'minlashga yondashuvni qayta ko'rib chiqib, ta'lim muassasalari o'z 

tashkilotlarida sifat menejmenti tizimini ishlab chiqib, joriy qilmoqdalar, ya'ni ISO 9001 xalqaro 

standarti asosida sifat menejmenti tizimini yaratishni ta'minlaydilar7. 

